
 
 
 
 

ᐅᖃᐅᓯᐅᔪᑦ 

ᒥᓂᔅᑕ ᓚᐃᑦᓯᑑᓐ ᓄᕙᒡᔪᐊᕐᓇᖅ−19-ᒧᑦ ᖃᓂᒻᒪᖃᑕᐅᕗᖅ 

ᕕᕗᐊᕆ 14, 2022 

ᐃᖃᓗᐃᑦ, ᓄᓇᕗᑦ  

ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᐊᒻᒪ ᑮᓇᐅᔭᓕᕆᔨᒃᑯᓐᓄᑦ ᒥᓂᔅᑕ, ᐋᑕᒥ 

ᓚᐃᑦᓯᑑᓐ, ᐅᓪᓗᒥ ᐅᑯᓂᖓ ᑐᓴᒐᒃᓴᖃᖅᑲᐅᕗᖅ:  

"ᐱᓇᓱᐊᕈᓯᐅᑉ ᓄᕐᖑᐊᓂ ᐃᒡᓗᒥᐅᖃᑎᒃᑲ ᐅᕙᖓᓗ ᓄᕙᒡᔪᐊᕐᓇᖅ−19-ᒧᑦ 

ᖃᓂᒻᒪᖕᓂᕋᖅᑕᐅᓚᐅᕋᑦᑕ. ᐱᕐᔪᐊᙱᑦᑐᒥᒃ ᐃᒃᐱᒋᔭᖃᖅᑐᖓ ᐊᓂᑦᑕᐃᓕᓂᐊᖅᐳᖓᓗ ᐃᒻᒪᖄ 

ᕕᕗᐊᕆ 18-ᖑᕋᓱᖕᓂᖓᓄᑦ.  ᐱᓕᕇᓐᓇᕐᓂᐊᖅᑐᖓ ᐅᖓᓯᒋᔭᐅᒐᓗᐊᕐᓗᖓ, 

ᐊᓂᑦᑕᐃᓕᓂᓕᒫᓐᓂᒃ. 

ᓄᓇᕗᒥᐅᒐᓴᒃᑐᑦ, ᒪᓕᑦᑎᐊᖃᑕᐅᖏᓐᓇᕋᓱᓵᕋᓗᐊᖅᑐᖓ ᐋᓐᓂᐊᕕᖕᒥ ᑎᓕᐅᕆᔾᔪᑎᓄᑦ 

ᒥᒃᖠᒋᐊᖅᑎᑦᑎᓇᓱᒃᖢᖓ ᐊᑦᑕᕐᓇᕐᓂᖓᓂᒃ ᓯᐊᒻᒪᒃᐸᓪᓕᐊᓗᐊᔭᓐᓂᖓᓄᑦ ᓄᕙᒡᔪᐊᕐᓇᖅ-19. 

ᐊᒃᓱᕈᐃᓐᓇᕋᓗᐊᖅᑐᖓ ᐃᓅᖃᑎᓐᓄᑦ ᐅᖓᓯᒃᓴᑲᑕᒐᓱᒃᖢᖓ, ᒪᑐᐊᖅᓯᒪᕙᒃᖢᖓ 

ᐃᓄᒋᐊᒃᑐᒃᑯᕕᖕᒦᓕᕌᖓᒪ, ᓂᐅᕕᕐᕕᓕᐊᑲᑕᐃᓐᓈᓗᙱᖦᖢᖓ, ᐊᒻᒪ ᐊᒃᓱᕈᕐᓇᕐᓂᖅᐹᕆᔭᕋ, 

ᐳᓛᕆᐊᖅᑐᑦ ᖃᔅᓰᓐᓇᐅᑎᑲᑕᒃᖢᒋᑦ ᐳᓛᕆᐊᑲᑕᙱᖦᖢᖓᓗ. ᑕᒪᐃᓐᓂᒃ ᑲᐱᔭᐅᓯᒪᔪᖓ 

ᐱᖓᔪᖓᓐᓄᓕᒫᖅ ᑲᐱᔭᐅᓯᒪᔪᖓ.  

ᓄᕙᒡᔪᐊᓄᕙᒡᔪᐊᕐᓇᖅ-19−ᒧᑦ ᖃᓂᒻᒪᒍᒪᙱᑦᑎᐊᕋᓗᐊᕋᑦᑕ.  ᐅᓇ ᓄᕙᒡᔪᐊᕐᓇᕐᓂᕋᐃᔪᖅ 

ᑕᑯᑎᑦᑎᕗᖅ ᖃᓄᖅ, ᐊᒃᓱᕈᐃᓐᓇᕋᓗᐊᕈᑦᑕᓘᓐᓃᑦ, Omicron variant ᐱᕚᓪᓕᖅᑎᑦᑎᕐᔪᐊᕐᒪᑦ 

ᖃᓂᒻᒪᒍᓯᕐᒧᑦ. ᖃᓄᐃᓕᐅᕈᓐᓇᖅᐱᑕ ᖃᐅᔨᒪᔪᒪᒍᑦᑕ ᒥᒃᖠᒋᐊᖅᑎᑦᑎᑦᓇᓱᒋᐊᖃᕐᓂᕐᒥᒃ 

ᐊᔪᕐᓇᙱᓐᓂᓕᒫᖓᓂᒃ ᖃᓂᒻᒪᓯᕐᒧᑦ ᐊᒻᒪ ᐱᒻᒪᕆᐅᖃᑕᐅᖕᒥᔪᖅ, ᖃᐅᔨᓴᖅᑕᐅᕙᒡᓗᑕ 

ᖃᓂᒻᒪᒃᐸᓪᓕᐊᖅᑰᔨᓕᕌᖓᑦᑕ, ᒪᓕᑦᑎᐊᖅᐸᒡᓗᑎᒍᓪᓗ ᐊᓂᑦᑕᐃᓕᒋᐊᖃᕐᓂᕐᒧᑦ 

ᒪᓕᒃᑕᐅᖁᔭᐅᔪᓕᒫᑦ ᖃᓂᒻᒪᖕᓂᕋᖅᑕᐅᑐᐊᕈᑦᑕ.  

ᐃᖅᑲᓇᐃᔭᖅᑐᓕᕆᔨᒃᑯᑦ ᐊᑐᓕᖅᑎᑦᑎᕗᑦ ᑎᓕᐅᕆᔾᔪᑎᓂᒃ ᒥᒃᖠᒋᐊᖅᑎᑦᑎᑦᖁᔨᓪᓗᑎᒃ 

ᓄᕙᒡᔪᐊᕐᓇᖅ-19−ᒧᑦ ᐊᑦᑕᕐᓇᕐᓂᖓᓂᒃ. ᑎᓕᐅᖅᒻᐸᒃᑲ ᓄᓇᕗᑦ ᒐᕙᒪᒃᑯᓐᓄᑦ 

ᐃᖅᑲᓇᐃᔭᖅᑎᓕᒫᑦ ᐊᐃᓯᒪᓗᑎᒃ ᐃᖅᑲᓇᐃᔭᐃᓐᓇᖁᓪᓗᒋᑦ ᐊᔪᕐᓇᙱᑐᐊᕌᖓᓪᓗ 

ᑲᑎᒪᖃᑎᒌᒃᐸᒡᓗᑎᒃ ᖃᕆᑕᐅᔭᒃᑯᑦ Teams−ᑯᑎᒍᑦ, ᐊᔪᕐᓇᙱᓐᓂᓕᒫᖓᓐᓂᒃ.  

ᖁᔭᓕᔪᒪᒐᒃᑭᑦ ᐱᓕᕆᔨᑦᑎᐊᕙᒻᒪᕆᐊᓗᒃᐳᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ 

ᐱᓕᕇᓐᓇᖅᑐᐊᓗᐃᑦ ᓲᕐᓗ ᑕᖃᓱᐃᑦᑑᓪᓗᑎᒃ ᐊᐅᓚᑦᑎᑦᑎᐊᕋᓱᒃᑐᑦ ᖃᓂᒻᒪᓯᖅ 

ᓄᖅᑲᖅᑎᓐᓇᓱᒃᖢᒍ. ᖁᔭᒋᔪᒪᑦᑎᐊᕐᒥᒐᒃᑭᑦ ᖃᔅᓯᑲᓪᓛᓗᐃᑦ ᐃᓄᐃᑦ ᑕᑯᖃᑦᑕᖅᑕᒃᑲ 



  

ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑑᖓᓪᓗᑎᒃ, ᖃᓪᓗᓈᑐᑦ, ᐃᓄᐃᓐᓇᖅᑐᓐ ᐅᐃᕖᑐᓪᓗ ᐅᕙᙵ, www.gov.nu.ca. 
News releases are available in Inuktitut, English, Inuinnaqtun and French on www.gov.nu.ca. 
Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca. 
Les communiqués de presse sont disponibles en inuktitut, en anglais, en inuinnaqtun et en français au www.gov.nu.ca. 

 

ᑐᓴᒐᒃᓴᓕᕆᔨᒃᑯᑦ 

ᐃᑲᔪᖅᓱᐃᑦᑎᐊᖅᑐᑦ ᓄᓇᖅᑲᑎᒥᓄᑦ ᐊᓂᑦᑕᐃᓕᔪᓄᑦ ᐊᒻᒪᓗ ᑕᐃᒃᑯᐊ ᒪᓖᓐᓇᖅᑐᑦ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ ᑎᓕᐅᕆᔾᔪᑎᓂᒃ ᐃᑲᔪᕋᓱᒃᖢᑎᒃ ᒥᒃᖠᒋᐊᖅᑎᑦᑎᓇᓱᒃᖢᑎᒃ 

ᓯᐊᒻᒪᒃᑎᖅᑕᐃᓕᓪᓗᒍ ᓄᓇᓕᒃᐳᓪᓗ ᐊᑦᑕᕐᓇᖅᑐᒧᐊᖅᑎᑦᑕᐃᓕᓪᓗᒋᑦ. ᓄᕙᒡᔪᐊᕐᓇᖅ-19−ᒧᑦ 

ᑲᐱᔭᐅᓚᐅᙱᒃᑯᕕᑦ ᓱᓕ, ᐊᑏ ᑲᐱᔭᐅᔭᖅᑐᖃᑕᐅᒻᒪᕆᐊᓗᖕᓂᐊᖅᐳᓯ ᐱᖓᔪᖓᓐᓄᓕᒫᖅ 

ᕿᓚᒻᒥᐅᓂᖅᐹᒃᑯᑦ.  

ᑭᓇᑐᐃᓐᓇᖅ ᓄᕙᒡᔪᐊᕐᓇᖅ-19−ᒥᑦ ᖃᓂᒻᒪᒃᐸᓪᓕᐊᒃᐸᑦ ᐅᖄᓚᖁᔭᐅᕗᖅ ᓄᕙᒡᔪᐊᕐᓇᒧᑦ 

ᐅᖄᓚᕝᕕᖕᒧᑦ, 1-888-975-8601−ᒧᑦ 10−ᒥᑦ ᐅᓪᓛᒃᑯᑦ 6−ᒧᑦ ᑎᑭᓪᓗᒍ ᐅᓐᓄᒃᑯᑦ ᑲᓇᖕᓇᒥ 

ᑐᓴᖅᑎᑦᑎᑲᐅᑎᒋᓗᑎᓪᓘᓐᓃᑦ ᓄᓇᓕᖕᓂ ᐋᓐᓂᐊᕕᖓᓄᑦ ᐅᖃᓘᑎᒃᑯᑦ. ᓇ7ᒥᓂᖅ 

ᐋᓐᓂᐊᕕᓕᐊᖅᑕᐃᓕᒋᑦ. 

### 

ᑐᓴᒐᒃᓴᓕᕆᔨ ᖃᐅᔨᒋᐊᕐᕕᒃᐅᔪᓐᓇᖅᑐᖅ:  

ᒫᑎᐅ ᐃᓛᓯᕗᐃᒃᔅ (Matthew Illaszewicz)  

ᐊᐅᓚᑦᑎᔨ, ᑐᓴᒐᒃᓴᓕᕆᔨᒃᑯᓐᓄᑦ 

ᐃᖅᑲᓇᐃᔭᖅᑐᓕᕆᔨᒃᑯᑦ 

867-975-6292 

MIllaszewicz1@gov.nu.ca  

 

ᐅᐃᑦᓰᓐ ᑦᓵᓐ 

ᐊᐅᓚᑦᑎᔨ, ᑐᓴᒐᒃᓴᓕᕆᔨᒃᑯᓐᓄᑦ 

ᑮᓇᐅᔭᓕᕆᔨᒃᑯᑦ 

867-975-6818 

FinanceComs@gov.nu.ca  

